
QUÉ É A LIGA PROMESAS?
A Liga Promesas Jael nace como unha iniciativa do Club Viravolta Santiago para crear un espazo
adaptado ás nenas e nenos que se están iniciando na ximnasia rítmica. O obxectivo é ofrecer
unha primeira experiencia fóra do adestramento, nun ambiente accesible, positivo e motivador.

Esta liga desenvólvese dentro dun nivel propio, ao que chamamos Nivel Nova, un nivel de
competición aberto situado por debaixo dos oficiais da Federación (Escolar, Promoción e
Prebase), pensado especificamente para a iniciación.

Está dirixida a ximnastas con nivel inicial, que adestren pouco tempo á semana ou que apenas
teñan experiencia en competición. Non poden participar ximnastas federadas que compitan ese
mesmo ano en nivel escolar, promoción, prebase, base ou absoluto. Tamén poden participar
aquelas ximnastas que, por normativa da FGX, non poden competir oficialmente ou que precisan
pasar varios anos antes de baixar de nivel, para que non se queden sen a oportunidade de saír
ao tapiz.

Dentro de cada categoría do Nivel Nova, todas as participantes recibirán medalla segundo a súa
clasificación: Podio 1 (as tres primeiras), Podio 2 (cuarta, quinta e sexta) e Podio 3 (sétima, oitava
e novena), de xeito que todas suban ao podio segundo a súa posición, sempre dentro do Nivel
Nova.

A Liga Promesas Jael desenvolverase en tres fases:
Fase I e Fase II: nela participarán todos os admitidos.
Fase final: nela participarán os 6 primeiros clasificados de cada categoría, determinados
pola suma das notas da Fase I e da Fase II.

En todas as fases, a clasificación organizarase por categorías e todos os participantes recibirán
medalla. O acceso ao podio realizarase do seguinte xeito:

Podio 1: 1º, 2º e 3º clasificados
Podio 2: 4º, 5º e 6º clasificados
Podio 3: 7º, 8º e 9º clasificados, e así sucesivamente segundo o número de participantes

No caso de que non haxa un mínimo de tres participantes en cada modalidade e categoría, a
organización poderá mesturar categorías para completar os tres primeiros postos do podio.

ESTRUTURA E RECOÑECEMENTO

MODALIDADES
CONXUNTOS: Os conxuntos estarán formados por un número de ximnastas comprendido entre
3 (tríos) e un máximo de 8 ximnastas.
As categorías por idades seguirán o establecido na normativa de competición escolar da
Federación Galega de Ximnasia (FGX).
EXCEPCIÓN: A categoría na que competirá cada conxunto determinarase polas dúas ximnastas
de maior idade que o compoñan. Estas dúas ximnastas deberán pertencer á mesma categoría,
aplicándose este criterio só nos casos nos que non sexa posible formar o conxunto íntegro con
ximnastas de idade homoxénea.

DÚOS: A ximnasta de maior idade do dúo marcará a categoría según establece a normativa da
Federación Galega de Ximnasia.

INDIVIDUAL: As categorías por idades seguirán o establecido na normativa de competición
escolar da Federación Galega de Ximnasia (FGX).

O contido dos exercicios deberá corresponderse coas exixencias técnicas establecidas na
Normativa Escolar da Federación Galega de Ximnasia (FGX) vixente.
Excepcións importantes:

Conxuntos (incluídos tríos): para as colaboracións CR, non se terá en conta a bonificación
do paso a través.
Dúos: aplicarase a mesma normativa que para os exercicios individuais; as dúas ximnastas
deberán executar os mesmos elementos ao mesmo tempo. Poderán realizarse
intercambios en lugar de AD, sempre respectando o número máximo de AD permitidas
segundo a normativa.
Restrición de R: non se permite facer R nas modalidades de dúo, trío e conxunto;
únicamente se poderá realizar en individual.
Recomendamos que a roupa sexa axustada ao corpo para facilitar a execución dos
movementos, pero isto só é unha suxerencia e non afecta á valoración dos exercicios.

EXIXENCIAS TÉCNICAS


